Пешая экскурсiя па г. Полацку па мясцiнах 16 – 1пал. 17ст.

Мэта: пашыраць веды вучняý аб гiсторыi i знешнiм выглядзе горада; фармiраваць уменне самастойна працаваць з дадатковым матэрыялам, прывiваць цiкавасць да гiстарычных помнiкаý; развiваць кругагляд вучняý; выхоýваць iнтарэс да гiсторыi i культуры Полацка, любоý i гонар за дасягненнi роднага краю; выхоýваць iмкненне берагчы помнiкi культуры i гiсторыi Бацькаýшчыны.

Абсталяванне: Памяць: Гiст.-дакум. Хронiка Полацка.

                            Г.В. Штыхов "Древний Полоцк".

                            Л.А.Алексеев "Полоцкая земля".

                            Т.Д. Рудова "Памятники и памятные места Полоцка".

                            В.Г.Слюченко "Полоцкий Софийский собор".

                            Малюнкi, iлюстрацыi помнiкаý, сабораý, план-маршрут 

                            экскурсii.

     Тып занятка: пешая экскурсiя.
Ход занятка:

Калыскай славы Беларусi
Ты стаý з мiнуýшчыны сiвой,

Табой, мой Полацк, ганаруся,
Наш родны горад над Дзвiной.

Уступнае слова настаýнiка: Сення мы прадаýжаем знаёмiцца з Полацкам, яго гiсторыяй, велiчнымi помнiкамi, знакамiтымi мясцiнамi. Полацк, у яго найстаражытнейшай частцы, быý i застаецца горадам пешаходным. Таму лепш знаёмiцца з iм, выбраýшы пешы маршрут. Гэта дае магчымасць адчуць рытм жыцця, амаль забыты, прайсцiся па вулiцах старажытнага горада, дакрануцца да святых збудаванняý. Гэта найбольш зручны спосаб знаёмства з славутымi мясцiнамi нашага горада. Таму сёння наш занятак незвычайны i праводзiцца ý выглядзе пешай экскурсii. У ролi экскурсаводаý выступiце вы самi, усе тыя, хто рыхтаваý паведамленнi. (Вучнёýскiя паведамленнi рыхтуюцца загадзя з дапамогай настаýнiка). Экскурсiя будзе складацца з 5 прыпынкаý i праходзiць па наступнаму маршруту:1) Сафiйскi сабор; 2) Спаса - Еýфрасiннеýскi манастыр; 3)Бельчыцкi манастыр; 4) Манастыр Ιаана Прадцечы; 5) Дом Пятра Ι. 

     Ход экскурсii: На кожным прыпынку адказная группа знаёмiць з гiсторыяй помнiка, збудавання, яго месцазнаходжаннем, "картографы" адзначаюць яго на   плане, "мастакi" дэманструюць малюнкi, "гiсторыкi" расказваюць пра гiсторыю помнiка. Ιтак, мы пачынаем. У добры шлях!
Гiсторык. Перш чым пачаць наш шлях, я лiчу, трэба ýспомнiць, як гэты горад утварыýся. Больш чым адзiнаццаць стагоддзяý назад непадалёку ад месца, дзе мiж невысокiх пагоркаý выгiнастая Палата аддае свае воды Заходняй Дзвiне, крывiчы заснавалi горад i назвалi яго ад iмя ракi. Так i ýзнiк Полацк (летапiсны Полотеск, Полотьск, Полтеск) – найстаражытнейшы сярод гарадоý Беларусi. Першае пiсьмовае ýзгадванне пра Полацк належыць да 862года ý "Аповесцi мiнулых гадоý", дзе ён названы як "град".
1-шы экскурсавод. А зараз мы апынемся ý 11 ст., калi ý 1044 годзе Усяслаý Чарадзей пачаý правiць у Полацкiм княстве. Канешне ж, ён, малады i энергiчны, хацеý сцвердзiць сябе незалежным i магутным князем. Таму тут, у  дзядзiнцы, у 40-я гады i пачалося будаванне грандыёзнага, велiчнага Сафiйскага сабора, трэцяга на землях усходнiх славян (пасля ýзвядзення Сафiй у Кiеве i Ноýгарадзе) мураванага храма. Будаваýся храм запрошанымi з розных гарадоý i краiн майстрамi. Цяпер мы бачым яго на высокiм стромкiм беразе Заходняй Дзвiны, а з´яýляецца Сафiйка, як яе ласкава называюць, першым манументальным праваслаýным храмам у Прыдзвiннi. Увасабляе яна незалежнасць i моц Полацка.

Гiстрыя iснавання сабора даволi трагiчная. За вякi Сафiя не раз гарэла, шмат цярпела ад нападаý ворага, падчас Лiвонскай вайны (1558 – 1583 г.) была месцам прытулку  ý выпадку нападу. У 15 – 16 ст. перабудаваны ý храм абарон- нага тыпу i меý выгляд невялiкага замка з адпаведнымi прыстасаваннямi для абароны. Гледзячы на яго праз стагоддзi, мы назiраем пяцiвежавы будынак, у якiм чатыры вежы вуглаватыя, а пятая на ýзвышэннi ý цэнтры. 

Сафiйскi сабор у Полацку, як i ý Кiеве, быý галоýным грамадскiм будынкам горада, дзе адбываýся прыём паслоý, абвяшчалася аб вайне i мiры. Тут знаходзiлася княжацкая казна i першая бiблiятэка, якая была разрабавана ý час Лiвонскай вайны войскамi Ιвана Грознага. Пазней, пасля захопу Полацка войскамi Стэфана Баторыя, у 1579 годзе, каралеýскiя ваяры разам з iншымi трафеямi павезлi кнiгi з гэтай бiблiятэкi. "У вачах адукаваных людзей не меншую каштоýнасць, чым уся астатняя здабыча, мела знойдзеная бiблiятэка," -   так пiсаý сакратар Стэфана Баторыя Гейдэнштэйн.
2-гi экскурсавод. Мы крочым па старажытных i вузенькiх вулачках 16 – 17 ст., нават не задумваючыся, што ý далёкiм 12 ст. па iх праходзiла легендарная полацкая iгумення-асветнiца Еýфрасiння, а яшчэ раней, у 11 ст., i сам Усяслаý Чарадзей, яе дзед… Як вы ýжо здагадалiся, наш наступны прыпынак – Спаса-Еýфрасiннеýскi манастыр, якi знаходзiцца на правым беразе ракi Палата. Заснаваны манастыр у 1120 годзе прыняýшай манаства полацкай князёýнай Еýфрасiнняй. 

Захавалася паданне, што Еýфрасiння заснавала манастыр па волi Бога. Быццам епiскап полацкi Ιлля ýбачыý у сне анёла, якi загадаý Еýфрасiннi заснаваць абiцель пры Спасавай царкве. Такi ж сон убачыла тры разы i сама першаасветнiца. Пабудаваны манастыр памiж 1128 – 1156 гг. дойлiдам Ιаанам. Вядома, што ý 12 ст. манастыр з´яýляýся абарончым фарпостам горада. Зразумела, знаходзячыся каля такога велiчнага будынка, мы не можам не зрабiць крок за яго парог. Адразу ýвайшоýшы, нас здзiýляюць роспiсы, зробленыя ý вiзантыйскай манеры, фрэскi з выявамi святых, зробленыя па евангельскiх сюжэтах. Твары святых вылучаюцца духоýнай сiлай i глыбокiм псiхалагiзмам. Звярнiце ýвагу на арыгiнальны характар роспiсу малення Еýфрасiннi. У роспiсе прымалi ýдзел выдатныя майстры, якiя здолелi зрабiць усе вобразы экспрэсiýнымi, выразнымi. Яны, як быццам, заклiкаюць нас да дзеяння, да вялiкай працы дзеля веры, Айчыны.
Гiсторык: Працавiтыя рамеснiкi, адмысловыя ювелiры, мудрыя перапiсчыкi кнiг i прафесiйныя дойлiды ва ýсе часы праслаýлялi свой горад. Яны будавалi храмы, выраблялi каштоýныя рэчы i аздабленнi. Сярод найбольш вядомых ювелiраý 12 ст. лiчыцца Лазар Богша, якi па загаду Еýфрасiннi Полацкай зрабiý святы крыж. Цяпер ён з´яýляецца шэдэýрам ювелiрнага мастацтва, найвялiкшай каштоýнасцю не толькi Полацка, але i Беларусi.Гiсторыя крыжа, як i Сафiйскага сабора, трагiчная. У 1514 годзе Васiль ΙΙΙ забраý яго ý Маскву. Захоýвалася святыня i ý Сафiйскiм саборы, але зберагчы яе, на жаль, не атрымалася.
3-цi экскурсавод. Сення мы падарожнiчаем у 16 – 17 ст. Угэты перыяд адбываецца пераразмеркаванне цэнтра горада. З Верхняга замка ён пераносiцца на Вялiкi пасад. Паселiшчы левага берага Дзвiны ýваходзяць у гарадскую структуру. У яе межах апынулiся i некаторыя манастыры: Бельчыцкi i Ιаана Прадцечы.
Бельчыцкi Барыса-Глебскi манастыр быý пабудаваны ý 12 ст. Гэты старажытнейшы манастыр i былы цэнтр духоýнага жыцця першай эпохi Полацкага княства. 

Другая, больш старажытная Барыса-Глебская царква, пабудаваная амаль адначасова са Спаса-Праабражэнскай царквой, з даýнiх часоý захоýвала старажытныя iконы беларускага пiсьма.
4-ты экскурсавод. Ιаана-Прадцечанскi мужчынскi манастыр знаходзiцца на востраве Заходняй Дзвiны. Адзначаецца ý 1399 г. З´яýляýся магутным землеýладальнiкам, яму належала зямля па рацэ Соснiца, вёскi Ула i Нача. Манастыр валодаý судзебнымi правамi. У 1580 г. перададзены езуiтам.
5-ты экскурсавод. 17 ст. было найменш спрыяльным для будаýнiчай дзейнасцi з-за войнаý, голаду, эпiдэмiй. Таму манументальная архiтэктура 17 ст. прадстаýлена ý Полацку толькi домам Пятра Ι. Гэты аднапавярховы будынак сядзiбнага тыпу мае форму няправiльнага прамавугольнiка. Парадныя дзверы дэкарыраваны раслiнным арнаментам.
Заключнае слова настаýнiка. Наша экскурсiя завершана. Настаý час вяртацца. Давайце запытаем у нашых спадарожнiкаý, якiя мясцiны iх найбольш уразiлi, гiсторыя якiх iм больш запомнiлася?
У якасцi дамашняга задання я прапаную вам напiсаць сачыненне-разважанне пра тыя мясцiны, якiя вам найбольш спадабалiся.

(Другi ýрок гэтай тэмы будзе прысвечаны разгляданню i аналiзу вучнёýскiх

 сачыненняý).       

Шыцiк М.А. СШ № 15.

